
“Den vakraste sjøreisa i verda”  -eit minne for livet !
7 dagars tur med avreise 22/7 2010.

Med fly fra Bergen til Kirkenes  og Hurtigruteskipet m/s Midnatsol sydover. 

Det vert også overnatting i Kirkenes med utflukt til grensa mot Russland.
Natur, intrykk og menneske som du opplever på ein tur langs “Noregs riksveg nr.1”, kan vanskeleg skildrast med ord.

Du reiser gjennom “halve Noreg” og vil oppleve at kyst og landskap forandrar seg frå dag til dag. Her er alt frå det frodige til det karrige, her er små fiskevær og store byar, her er ope hav og trange sund. 

Alt har sin særeigne sjarm som gjer turen til ei uforgløymeleg oppleving. 

Du let deg trollbinde av skiftingane som naturen byd på.  Det er lyse og vakre netter og dersom tilhøva tillet det vil vi også få oppleve midnattsola. 

Vi reiser med eit av dei nye og komfortable hurtigruteskipa,  m/s Midnatsol og full pensjon (frukost, lunsj og middag) er irekna i turprisen.
Dag 1, torsdag 22/7 : Flyavgang med SAS kl.16.15 til Gardermoen og vidare til Kirkenes, med ankomst kl.20.30. Her ventar bussen som tek oss til sentrum av byen og vi sjekkar inn på Rica Arctic Hotel .
Etter ein sein middag, kan det kanskje høve med ein tur ut i den lyse sommarkvelden for å sjå etter midnattsola?

Dag 2, fredag 23/7 : Etter frukost er det klart for utflukt til Pasvikdalen og grensa mot Russland. Det vert tid til kaffi og vafle på Høyde-96 før vi returnerer til Kirkenes og er klar til ombordstigning på m/s”Midnatsol” som har avgang kl.12.45. Vi `cruisar` over Varangerfjorden og kjem til Noregs austlegaste punkt, Vardø. Medan båten går frå Vardø og legg seg på ein meir nord-vestleg kurs, kan vi nyte ein utsøkt middag, saman med nye turvener  -dette er ferie!

Dag 3, laurdag 24/7 :   Godmorgon Honningsvåg! Dersom du er morgonfugl kan du vere med på busstur til Nordkapp med frukostservering på Nordkapp-platået. Retur med buss til Hammerfest der båten` vår` ventar (utflukta er ikkje irekna i turprisen). 

Dei som ikkje reiser på utflukt  kan oppleve verdas nordlegaste by, Hammerfest i eit par timar,

før det ber sydover Sørøysundet til Øksfjord, vidare over Lopphavet til Skjervøy og vi kjem til Tromsø rett før midnatt. Her kan du få med eit par hektiske nattetimar i “Nordens Paris”. 

Ein natt-tur med fjellheisen med panoramautsikt over Tromsø (kanskje bada i midnattsol), er ei oppleving du vil minnast. (Utflukta er ikkje irekna i turprisen). 

Hugs at `du skal ikkje sove bort sumarnatta`! 

Dag 4, søndag 25/7 :  Naturopplevingane står i kø på denne reisa, men mange reknar etappen gjennom øyriket Lofoten og Vesterålen som den mektigaste opplevinga.

Kapteinen finmanøvrerar skipet gjennom grunt farvatn i Risøyrenna, der ein på sidene kan sjå grunne sanbankar gjennom krystallklårt vatn. Vidare gjennom det trange, vakre og dramatiske Raftsundet, før anløp av Svolvær og Stamsund.

Men det er viktig at meir enn auga vert mette på turen. Nyt ein velkomponert og kystkultur-inspirert 3-retters middag,  før kursen vert sett aust over Vestfjorden mot Bodø.

Det er 3 timar landligge i Bodø i den lyse sommarnatta. Hugs at sove når du kan du gjere når du  kjem heim!

Dag 5, måndag 26/7 :  Dagens fyrste anløp er Ørnes. Vidare går turen gjennom eit fargerikt farvatn. Skipet går gjennom trange sund med frodig jordbruksland langs leia. I bakgrunnen kneisar fjellformasjonane, og omlag kvar einaste tind har sitt lokalt sagn knytta til seg.

Polarsirkelen er ikkje god å få auge på, men sikkert er det at  vi kryssar den før vi er innom Nesna og Sandnessjøen!

Dei sagnomsuste og ville Syv Søstre passerer vi også, før vi kjem til Brønnøysund utpå ettermiddagen.

Siste anløpet i dag er Rørvik.

Dag 6, tysdag 27/7 :  Når du vaknar er båten komen til Trondheim. Du kan nytte tida til å sjå

den største middelalderkyrkja i Norge, Nidarosdomen, men pass på at du ikkje vert altfor

`oppslukt` av det vakre byggverket, for båten ventar ikkje. Når klokka vert 10.00 stemnar vi ut Trondheimsfjorden  forbi Hitra og Smøla, før vi kjem til ` klippfiskbyen` Kristiansund. Då dette diverre er siste kvelden ombord, nyt vi avskilsmiddagen på veg mot `rosenes by` Molde. 

Dag 7, onsdag 28/7 :  I løpet av natta ha vi vore innom Torvik, Måløy og Florø og etterkvart nærmar vi oss Bergen.  No er det på tide å seie "ha det godt" og "på gjensyn" til skipet, gode reisevener og mannskap. No er tida koma for å gå i land fra "Verdens Vakreste Sjøreise".., men minna vil leve lenge og bilda i fotoalbumen vil friske opp minna om den opplevingsrike turen langs den vakre kysten vår.

REISEFAKTA

Antal dagar 
:
7

Avreisedato
:
22/7 2010
Returdato
:
28/7 2010
Turpris

:   
Kr. 13.950,-
Tillegg for utvendig lugar : Kr.2.500,-

Tillegg enkeltrom/lugar    : På førespurnad
Kontakt oss for meir informasjon og påmelding

Irekna i turprisen :


Flyreise Bergen - Kirkenes


1 overnatting i dobbeltrom på Rica Arctic Hotel


Reise med m/s`Midnatsol` Kirkenes - Bergen


5 overnattingar i innvendig dobbeltlugar


Fullpensjon på heile turen


Turleiar som er med på heile turen 

Førde	     	 Tlf.  57725070     E-post : 	fjordane@travelnet.no


Sandane 	 Tlf.  57725090     E-post : 	sandane@travelnet.no


Høyanger 			 Tlf.  57725040     E-post :    hoyanger@travelnet.no


Sogndal    	 Tlf.  57725750    E-post  : 	sogndal@travelnet.no

